
urumea bailarako egunkaria

KORONABIRUSA   ATZOKO DATUAK

241 
positibo berri

33.954 
positibo guztira*

2.402  
hildako EAEn

127 
UCIn EAEn

116 
positibo berri

39.832 
positibo guztira

890 
hildako

30 
UCIn Nafarroan

GIPUZKOAN NAFARROAN

*HERNANIN 1.119 (+6),  ASTIGARRAGAN 257 (+0) 

(N
afarroako O

sasun Saila)

(O
sakidetza)

GOIZUETA KULTUR AGENDA 

Herriko kultur taldeak, Euskara 
Zerbitzua eta Udalaren lagun
tzarekin, herritarren gustukoak 
izanen diren ekitaldiak finka
tu ditu abenduko lehen 3 aste
buruetan. Eta gaur izanen da 
lehen emanaldia. 

Izan ere, arratsaldeko 18:30
etan, Bi urte, lau hilabete eta egun 
bat dokumental arrakastatsua 
izanen da ikusgai Udaletxeko 
Ganbaran, eta bertan izanen da 
baita ere, Lander Garro, filma
ren zuzendaria. Dokumetal ho
netan, derrigorrezko soldadus
karen aurka borrokatu zuten 6 
lagunen istorioa kontatzen da. 
Hemen trailerra ikusgai: https://
youtu.be/FSD9fQtyb4o. 

Datorren asteburuan berriz, 
KLOWN ikuskizun eder eta be

rezia eskainiko digu Pantxika 
Lamurrek. Bertan, «umoretik 
»pandemia garaian zaintzak 
bizitzaren sostengurako zenba
terainoko garrantzia duen is
latzea du helburu emanaldiak. 
12 urtetik gorako gaztetxo eta 
helduentzat prestatua dago. Ho
nen ondoren Zaintza pandemian 
argazki lehiaketako sari bana
keta burutuko da. Arratsaldeko 
18:00etan hasita, Goizuetako es
kolako frontoian.

Amaitzeko abenduaren 18an, 
Luze edo Motz emanaldi umore
tsua eskainiko dute Mirari Mar
tiarena eta Idoia Torregaraik. 
Emanaldia Ganbaran izanen da 
18:30etan hasita eta bertara sar
tzeko beharrezkoa izanen da sa
rrera edukitzea. Estankoan dau
de salgai 5eurotan, abenduaren 
10etik 17ra, bitartean.  

'Bi urte, lau hilabete eta egun bat' dokumentala 
ikusgai gaur goizuetarrek, Udaletxeko Ganbaran  
Martxan da berriro ere Goizuetako Kultur 
Agenda, eta gaur eskainiko da lehen ikuskizuna. 
Izan ere, arratsaldeko 18:30etan, Bi urte, lau 
hilabete eta egun bat dokumentala jarriko dute 
Udaletxeko Ganbaran.  

HERNANI  LIBURUTEGIA

Irailean zabaldu zen Astigarra
gako liburutegi berria Erribera 
Kulturgunean. Hala ere, bertan 
jarritako altzariak «probisiona
lak» dira. 

Altzari berriak iritsi direnez, 
hurrengo asteotan egingo da 
aldaketa, eta Udalak azaldu du 
«egun dauden altzarietako libu
ruak kendu, altzariak desmun

tatu, altzari berriak muntatu 
eta azkenik, liburuak altzarie
tan ipiniko» dituztela. Hori guz
tia egin ahal izateko liburutegia 
itxita egongo da bihartik, urta
rrilaren 6ra bitartean, hauek 
bihar barne. 

Gaur, azken eguna
Gaur izango da azken eguna, li
burutegiko zerbitzuak erabili eta 
liburuak maileguan hartzeko.  

Astigarragako liburutegia bihartik urtarrilaren 
6ra itxita, altzari berriak jartzeko
Hilabetez itxiko da Astigarragako liburutegia. 
Hori horrela, gaur izango da zerbitzuak erabili 
eta liburuak maileguan hartzeko azken eguna. 

Bakarrizketa gaur, 
Oihan Vegarekin
HERNANI EUSKARALDIA

Euskaraldia behar den beza
la amaitzeko, bakarrizketa 
bat antolatu dute gaurko. 
Oihan Vega izango da hizla
ria, eta Euskañolitis eskainiko 
die herritarrei, arratsaldeko 
19:00etan hasita, Biterin. Es
ketxak, Kepa Errastik egin
dakoak direla jakinarazi dute 
antolatzaileek.  Gonbidapenak 
telefono honetera deituta lortu 
daitezke 689 675 462 edo, euska-
raaridu@dobera.eus helbidera 
idatziz. 

'Chiruca' bota  
marroi bat galdu da
HERNANI  GALDUTAKOAK

Chiruca bota marroi bat galdu 
zen aurreko astean Hernaniko 
Kaxkoan. Bota honen berri izan 
baduzu edo ikusi baduzu, deitu 
mesedez 669335354 telefonora.

Kontzentrazioa,  
zinkoenean
HERNANI  PRESOAK

Ostiraleko zitari jarraituz, 
gaurkoan ere, Zinkoenean 
kontzentrazioa antolatu dute 
euskal preso eta iheslarien 
senide eta lagunek, arratsal
deko 20:00etan hasita. «Euskal 
preso eta iheslari politikoen 
eskubideak aldarrikatzeko 
eta behingoz dispertsioarekin 
amaitzeko» dei egiten diete 
herritarrei, gaurko kontzentra
ziora animatzeko. 

Kultur Ondarearen 
beka eskaeraren epea
HERNANI  DUALA

Hernaniko Kultur Ondarearen 
inguruan ikerketa lanak egite
ko, Hernaniko Udalak, deialdi 
berri bat egin du. Jadanik zaba
lik dago, eta eskaerak aurkez
teko epea abenduaren 25ean 
amaitzen da. Eskaerak, HHZ 
bulegora bertaratuz edo artxi-
boa@hernani.eus era idatziz. 

Mirari Martiarena eta Idoia Torregaraik, 'Luze edo Motz'  eskainiko dute, laister

Hilabete iraungo du itxita Astigarragako liburutegiak, altzari berriak jartzeko.

IRAGARKI MERKEAK

Iñigo Royo Masajista. Masajea, naturopatia, osteopatia, kinesologia, reiki, homeopatia, 
akupuntura,... Deitu: 943 33 28 94 - 626 80 76 33 (Agustindarren plaza, 4)

  TAXIAK: 943 550093 (Hernani) 622 222 343 (Astigarraga) 948 514037-948 514019 (Goizueta)  UDALTZAINGOA: 943 248900 (Hernani) 943 335230-699 487 587 (Astigarraga)  DYA: 943 464622 
AUTOBUSAK:  Garayar: 943 556658  Areizaga: 943 452708  Korreoa Goizueta-Hernani: 948 514037  ANBULATORIOA: 943 006666 - 900 203050 (Hernani) 943 335644 (Astigarraga) 948  
510800 (Goizueta)        Egunez:   Castilla Urbieta, 7 (Hernani)  943 552941  Gauez: Urrutia Etxeberri, 1 (Hernani) 943 557738  Goizueta:  Nagusia 64  948 514353

GAUR BIHARGaurkoan negu beteko giroa izango dugu, mendebaldeko haize za-
karrarekin, prezipitazioarekin eta tenperaturaren beherakadarekin. 
Tenperatura maximoek behera egingo dute eta, horrekin batera, 
baita elur-mailak ere. Min.6º / Max.10º

 Bihar, negu giroak jarraipena izango du. Zaparradak denera 
iritsiko diren arren, sarriagoak eta mardulagoak izango dira 
kantauri isurialdean, gainera bertan trumoitsuak izan daitezke, eta 
kazkabarra eere egin dezake.  Min.4º / Max.10º (e

us
ka

lm
et

)

OSTALARIEN TXOKOA
Errioguardan eramateko menua. GAUR: Arroza integrala barazki eta mahats-paxekin + 
Eskalopea patata frijitu eta piper berdeekin + Kafe flana. BIHAR: Arrain zopa + Txerri xolomo 
errea laranja saltsarekin + Krepeak sagar eta gazta kremarekin beteak. 10,5 €.

URUMEA  KRONIKA

2020ko martxotik, asko alda-
tu zaigu egunerokotasuna, 
izan ere, ordu asko pasa ditugu 
etxean konfinatuak, maskari-
lak erabiltzen dira kalean, jen-
dearekin elkartzeko oztopoak 
daude... eta beste hainbat fak-
tore. 

Horregatik, Urumea bailara-
ko herritarren pasarte eta kon-
takizunak irakurri nahi ditu 

Kronikak. Hau da, zuen testu 
eta argazkiak jaso nahi ditugu, 
erakutsiz nolakoa izan den ur-
tea zuentzat. Bidali kronika@
kronika.eus helbidera, posta 
elektronikoz; edo entrega tu Kro-
nikaren bulegoan (Larra mendi 
11, behea).

Jasotakoak, argitaratu 
Jasotako testu guztiak argita-
ratuko ditu Kronikak, papereko 
edizioan zein kronika.eus web 

orrian, urteari errematea jar-
tzeko, abenduan zehar.

Nahi duzun, modu 
eta estiloan
Nahi duzuen luzerako testu bat, 
urtea nola bizitu duzuen kon-
tatuz: orri osokoa izan daiteke 
(7.000 karaktere inguru), orri 
erdikoa (3.000 karaktere), edo 
nahi izanez gero, luzeagoa edo 
laburragoa ere bai! Testuarekin 
batera, argazki bat (edo gehia-
go!) ere jaso nahi ditugu, aur-
tengo momenturen bat islatuko 
duena, kontakizunari laguntze-
ko. Eta noski, jarriozue izenburu 
bat ere, zuen urteari!. 

Nolakoa izan den zuen 2020 urtea 
jakin nahi du, Kronikak
Pandemiak hankaz gora jarri du gizartea. Hori 
horrela, urte honetan pasatakoak kontatzera 
gonbidatu nahi zituzte Kronikak herritarrei.  

ASTIGARRAGA  EMAKUMEON PLAZA

Duela bi urte jarri zuen martxan 
Astigarragako Udalak proiek-
tu hau. Eta abenduaren 13an 
izango da Astigarragako Ema-
kumeon Plazako inaugurazioa, 
«herriko emakumeen bilgune 
eta indarleku sinbolikoa osatu 
dugu, eta proiektuaren ginda, 
Nagore Legarreta Argazkilari 
sortzaileak eta herriko 140 per-
tsonek eman diote, mural in-
dartsua eta berezia osatuz». 

Inaugurazioa, 13an 
Emakumeon Plazako inaugura-
ziorako, hainbat ekitaldi presta-
tu dituzte. Agurra dantzatuko du 
Astigar Dantza Taldeak. Ondo-
ren, prozesua nolakoa izan den 
azalduko du Aintzane Barandia-
ran, Berdintasun Zinegotziak. 
Jarraian, making off bideoa iku-
si ahal izango da, muralak er-

dian duen pantailan. Muralaren 
diseinuaren azalpena emango 
du Nagore Legarretak, eta ondo-
ren, Uxuri Irastorzak dantza ga-
raikidea dantzatuko du. Herriko 
talde feministako kideen hitzak 
ere eskainiko dira, eta jarraian 
bertso musikatuekin, girotuko 
da eguna. Amaitzeko Konplize 
ditut eta abestia kantatuko da.  

Astigarragako Emakumeon Plaza 
berria inauguratuko da, laister
Emakumeon Plaza 
berritua eta bertan ko-
katu den murala aben-
duaren 13an inaugu-
ratuko da, eguerdiko 
12:00etan hasita. 

HERNANI MANIFESTAZIOA

«Diru publikoaren gestio kaska-
rra salatu eta enpresa pribatue-
tara bideratzen dabiltzan balia-
bideak horrenbesteko beharra 
duten zerbitzu publikoetara 
bideratzeko exijitzeko», bihar 
eguerdiko 12:00etan, manifes-
taziorako deia luzatu dute, Her-

naniko hainbat eragilek. Hala 
nola: Hernaniko Hezkuntza Pla-
taforma, Stop Deshaucios, EH-
Bildu, LAB, Hernaniko Koordina-
dora Feminista, Ernai, Urumea 
herrigunea, Sortu, Ikama, Duin-
tasuna Pentsionistak eta Amher 
Stop Arrazakeria. Horrez gain, 
Hernaniko Gazte Asanbladak 
ere deialdiarekin bat egin du. 

Bihar egingo duten alda-
rrikapena, baliabide publikoak 
zerbitzu publikoetara lelopean 
izango da, eguerdiko 12:00etan 
hasita. Herriko plazatik abiatu-
ko da manifestazioa. 

«Jatorria iraganean»
Eragileek diote, «Covid19ak sis-
temaren ahuleziak bere haundi-
tasunean azaleratu dituela, bai-
na hala ere, jatorria iraganean 
dagoela». Hori horrela, dei egi-
ten diete Hernaniko eragileek 
herritarrei, bertaratzeko.  

'Baliabide publikoak zerbitzu 
publikoetara' lelopean, manifestazioa
Bihar, Hernaniko hainbat eragilek deituta, 
eguerdiko 12:00etan manifestazioa egingo dute, 
herrriko plazatik hasita.

Muralean, 45metro X 2.7 metroko irudi konposaketa ikusi daiteke. 

ASTIGARRAGA AZTIFEMIAK

Bihar, hilabeteko lehenengo 
asteburua motorrak berotuta 
hasteko, Astigarragako Aztifemi 
taldeak, emakumezkoentzako 
batukada tailerra antolatu du. 

Bihar arratsaldeko 17:00eta-

tik 20:00etara bitartean izango 
da batukada saioa, Astigarraga-
ko Herri eskolako aretoan, hain 
zuzen. 

Bizi dugun pandemia dela 
eta, segurtasun neurriak erabi-
liko dituztela ziurtatu dute Azti-
femiek, eta horrez gain, jakina-
razi dute beharrezkoa dela aldez 
aurretik, izena ematea, aforoa 
kontrolatzeko, eta euren arteko 
distantziak bermatze aldera, 
«guztien segurtasunagatik». 

Beraz, bihar egingo den ba-
tukada tailerrean parte hartu 
nahi izanez gero,  aztifemiak@
gmail.com helbide elektronikora 
idatzi.  

Emakumeen batukada 
tailerra, bihar  
Bihar arratsaldeko 
17:00etan hasita, 
emakumezkoen 
batukada tailerra 
antolatu du 
Astigarragako  
Aztifemi taldeak. 

Batukada tailerra antolatu dute Aztifemiek, bihar arratsalderako. 

Eskelak
Eskelak ilunabarreko 19:30ak arte jasoko dira. Izen abizenak, eskela jartzen duenak eskatu bezala      
errespetatuko dira eta funeraria bidez jasotzen den kasuetan, jaso bezala.

I. URTEURRENA
Itziar Eskudero Makazaga

Urte luze bat zu gabe 
ez da pasa oso azkar. 

Hala ere, gogoan dittugu 
zure umore ta irripar. 

Lehen izan ziñen gure eredu 
gaur gure bideko izar, 

besarkada haundi bat bihotzez 
matte zattu Ixiar.

      
    
    Goizuetan, 2020ko abenduaren 4an

ETXEKOAK

